
ஶ்ரீஸுத³ர்ஶநசக்ரஸ்தோத்ரம் அத²வா ஸுத³ர்ஶநபூஜாவிதி: ⁴

ருத்³ர உவாச ।
ஸுத³ர்ஶநஸ்ய பூஜாம் மே வத³ ஶங்க²க³தா³த⁴ர ।
க்³ரஹரோகா³தி³கம் ஸர்வம் யத்க்ரு’த்வா நாஶமேதி வை ॥ 1॥
ஹரிருவாச ।
ஸுத³ர்ஶநஸ்ய சக்ரஸ்ய ஶ‍்ரு’ணு பூஜாம் வ்ரு’ஷத்⁴வஜ ।
ஸ்நாநமாதௌ³ ப்ரகுர்வீத பூஜயேச்ச ஹரிம் தத: ॥ 2॥
மூலமந்த்ரேண வை ந்யாஸம் மூலமந்த்ரம் ஶ‍்ரு’ணுஷ்வ ச ।
ஸஹஸ்ராரம் ஹும் ப²ட் நமோ மந்த்ர: ப்ரணவபூர்வக: ॥ 3॥
கதி²த:ஸர்வது³ஷ்டாநாம் நாஶகோ மந்த்ரபே⁴த³க: ।
த்⁴யாயேத்ஸுத³ர்ஶநம் தே³வம் ஹ்ரு’தி³ பத்³மேऽமலே ஶுபே⁴ ॥ 4॥
ஶங்க²சக்ரக³தா³பத்³மத⁴ரம் ஸௌம்யம் கிரீடிநம் ।
ஆவாஹ்ய மண்ட³லே தே³வம் பூர்வோக்தவிதி⁴நா ஹர ॥ 5॥
பூஜயேத்³க³ந்த⁴புஷ்பாத்³யைருபசாரைர்மஹேஶ்வர ।
பூஜயித்வா ஜபேந்மந்த்ரம் ஶதமஷ்டோத்தரம் நர: ॥ 6॥
ஏவம் ய:குருதே ருத்³ர சக்ரஸ்யார்சநமுத்தமம் ।
ஸர்வரோக³விநிர்முக்தோ விஷ்ணுலோகம் ஸமாப்நுயாத் ॥ 7॥
ஏதத்ஸ்தோத்ரம் ஜபேத்பஶ்சாத்ஸர்வவ்யாதி⁴விநாஶநம் ।
அத²ஸ்தோத்ரம் ।
நம:ஸுத³ர்ஶநாயைவ ஸஹஸ்ராதி³த்யவர்சஸே ॥ 8॥
ஜ்வாலாமாலாப்ரதீ³ப்தாய ஸஹஸ்ராராய சக்ஷுஷே ।
ஸர்வது³ஷ்டவிநாஶாய ஸர்வபாதகமர்தி³நே ॥ 9॥
ஸுசக்ராய விசக்ராய ஸர்வமந்த்ரவிபே⁴தி³நே ।
ப்ரஸவித்ரே ஜக³த்³தா⁴த்ரே ஜக³த்³வித்⁴வம்ஸிநே நம: ॥ 10॥

பாலநார்தா²ய லோகாநாம் து³ஷ்டாஸுரவிநாஶிநே ।
உக்³ராய சைவ ஸௌம்யாய சண்டா³ய ச நமோ நம: ॥ 11॥
நமஶ்சக்ஷு:ஸ்வரூபாய ஸம்ஸாரப⁴யபே⁴தி³நே ।
மாயாபஞ்ஜரபே⁴த்ரே ச ஶிவாய ச நமோ நம: ॥ 12॥
க்³ரஹாதிக்³ரஹரூபாய க்³ரஹாணாம் பதேய நம: ।
காலாய ம்ரு’த்யவே சைவ பீ⁴மாய ச நமோ நம: ॥ 13॥
ப⁴க்தாநுக்³ரஹதா³த்ரே ச ப⁴க்தகோ³ப்த்ரே நமோ நம: ।
விஷ்ணுரூபாய ஶாந்தாய சாயுதா⁴நாம் த⁴ராய ச ॥ 14॥
விஷ்ணுஶஸ்த்ராய சக்ராய நமோ பூ⁴யோ நமோ நம: ।
இதி ஸ்தோத்ரம் மஹாபுண்யம் சக்ரஸ்ய தவ கீர்திதம் ॥ 15॥
ய: படே²த்பரயா ப⁴க்த்யா விஷ்ணுலோகம் ஸ க³ச்ச²தி ।
சக்ரபூஜாவிதி⁴ம் யஶ்ச படே²த்³ருத்³ர ஜிதோந்த்³ரிய: ।
ஸ பாபம் ப⁴ஸ்மஸாத்க்ரு’த்வா விஷ்ணுலோகாய கல்பதே ॥ 16॥
இதி ஶ்ரீகா³ருடே³ மஹாபுராணே பூர்வக²ண்டே³ ப்ரத²மாம்ஶாக்²யே ஆசாரகாண்டே³

ஸுத³ர்ஶநபூஜாவிதி⁴ர்நாம த்ரயஸ்த்ரிம்ஶோऽத்⁴யாய:ஸம்பூர்ண: ।

